
Dicziunari Rumantsch Grischun
davent dal 2018 online

Radunanza annuala da la Societad Retorumantscha

M (anr/gc) En il rapport annual per
2016 ha il president da la Societad Re-
torumantscha (SRR), Cristian Collen-
berg, constata tar la radunanza annua-
la da venderdi a Cuira che I'emprima
etappa da la retrodigitalisaziun e pu-
blicaziun online dal Dicziunari Ru-
mantsch Grischun (DRG) saja termina-
da. Tuts 13 toms dal DRG én copiads.
Tar lasegunda etappa va i per preparar las
datas e las pudair impurtar en il sistem da
redacziun da I'Institut DRG. Cu quella
etappa ¢ terminada po il DRG ir online.
Quai ¢il cas 2018 e correspunda er al gia-
visch da ’Academia svizra da scienzas
umanas e socialas (Assus) che procura per
la finanziaziun dal DRG.

Publicaziuns da la
Societad Retorumantscha

LConn passa ¢ vegni publitga il fasci-
chel dubel 184/185 dal DRG. Las «An-
nalas» én cumparidas per la 129. giada
cun ina rotscha d’artitgels da tempra
scientifica. La retscha «Romanica Raeti-
ca» ¢ vegnida enritgida tras la publica-
ziun da la dissertaziun dal redactur Ursin
Lutz davart «Das Meum Scret des Bal-
thasar Gioseph de Vincenz» (1789—
1858) —in text impurtant per motivs lin-
guistics ed interessant document cultur-
istoric.

Cun plaschair hala SRR — ch’occupe-
scha diesch collavuraturas e collavuraturs
— prendi enconuschientscha che ses insti-
tut & renconuschi tant en circuls scienti-
fics, en la publicitad, tar las instanzas po-
liticas sco dals vocabularis naziunals in-
summa.

Mutaziuns

Sa constituida da nov ¢ la cumissiun filo-
logica. Georges Darms ha presidia diffe-
rents onns quest gremi ch’'acccumpogna
scientificamain il DRG. Ses successur al
timun ¢ daventd Mathias Griinert (ch’é
medemamain suand Darms sco profes-
ser da rumantsch a 'Universitad da Fri-
burg).

Plinavant ¢én vegnidas communitga-
das diversas demissiuns en la suprastanza
dala SRR. Uschia dad Ursina Saluz, Cui-
ra, suenter 17 onns; Esther Krittli, Cui-
ra, dapi 20 onns e tranter 1997 fin 2013

A partir d 2018 duai il Dicziunari Rumantsch Grischun ir online. MAD

redactura da las «Annalas»; Gion Lech-
mann, Falera, dapil’onn 2000 e da Simon
Bundi, Turitg, ch’¢ era sa retratg sco re-
dactur da las «<Annalas» suenter dus onns.
Lur successurs vegnan tschertgads ed ele-
gids l'auter onn. La suprastanza da la
SRR cumpiglia 15 commembers.

Quint prest equilibra

Il cassier, Roman Sgier, Cuira, preschen-
ta in quint per 2016 prest equilibra. Vi-
savi entradas dad 1,3 milliuns stattan
medemamain expensas da bel e bain 1,3
milliuns cun in pitschen deficit da 1856
francs. La gronda part da las entradas de-
riva da la Assus (confederaziun) e dal
chantun. Il pli dals meds vegn impundi
per il persunal. Il preventiv per l'auter
onn sa mova en la medema rama.

lls Rumantschs — daco mai
daventads ina naziun?

Sandro Sprecher, da Herisau e cun rela-
ziuns da famiglia a Vuorz, discurra stu-
pent rumantsch. El preschenta sia lavur
istorica da master, fatga a I'Universitad
da Friburg. Ses tema ¢ la dumonda: Da-
co én ils Rumantschs mai daventads ina
naziun?

Il referent parta dals terms naziunalis-
sem e linguatg cun differenziar tranter

stadi sco instituziun e linguatg sco part
emoziunala da l'etnia. El citescha pader
Placi Spescha che discurra d’ina naziun
rumantscha, Gion Antoni Biihler che
propagava ses linguatg rumantsch fusiu-
na per s'avischinar e che haja alur almain
mana a la fundaziun da la SRR 1885 per
tuts Rumantschs. Paucs hajan dentant
recepl lur ideas. Casper Decurtins haja
oravant tut punctui 'agen caracter e I'in-
dividualissem dals Rumantschs.

La Rumantschia saja memia pitschna

per furmar in'atgna naziun
En via al postulat da tala en era stads fac-
turs structurals sco linguatg (idioms),
confessiuns e specifics interess regiunals.
Quests fatgs e las grondas differenzas ha-
jan chaschuna conflicts, era purtads e de-
fendids d’ina pressa rumantscha zunt di-
versifitgada.

Dapi ck’il Grischun ¢ daventa 1803
partdala confederaziun e spezialmain en
il 20. tschientaner hajan il federalissem
equilibrant e 'adesiun naziunala prendi
pli e pli surmaun. Quest svilup haja alur
interrut e mess definitivamain fin ad
aspiraziuns da furmar in’atgna naziun
dals Rumantschs. Quels sa sentivian
bain sco Svizzers e d’esser part d’ina na-
ziun vulida e da success.

